
Bǐbɛḿɛ gbɛtɔ́ sin 

Mawu bló Nǔ bǐ.  Hwenu e Mawu ɖó 
Adámu ɔ, Adámu nɔ gbɛ ɖo jǐkpá Edɛńi 
tɔn ɔ mɛ kpo asi tɔn Ɛvu kpó, yě vo ɖo 
jikpá Edɛńi tɔn ɔ ́mɛ, bo ɖó sǐsí nú Mawu  
                               bɔ Mawu tǐin kpo yě  
                               kpo kǎká yi jɛ ... 



Dan ɔ ́kanbyɔ ́nyɔňu  
ɔ ́ɖɔː “Mawu ɖɔ mi kún  
ɖó ná ɖu a�nsínsɛń e  
ɖo jikpá ɔ ́mɛ lɛɛ́ ɖěbǔ ó  
nǔgbó a?”  Bɔ nyɔ̌nu ɔ ́yí gbe nˈi ɖɔː “Mǐ hɛn ɔ,́ 
mǐ nǎ ɖu a�nsínsɛń e ɖo jikpá ɔ ́mɛ lɛɛ́, amɔ̌, 
atín e ɖo jikpá ɔ ́tɛńtin ɔ,́ Mawu ɖɔ nú mǐ ɖɔ 
mǐ ní má ɖu sínsɛń tɔn ó, mǐ  
ní má ɖˈalɔ wú lɔ vɔv́ɔ ́ó, mǐ  
táá kú.”  Dan lɛ ́yí xó bó ɖɔː  
“Gbeɖé kpɔń, mi ná kú ɖě ǎ.” 



Mi ná mɔ nukúnnú  
jɛ lě e nǔ lɛɛ́ ɖe gbɔn ɔ ́
wú, é ɖésúnɔ Mawu ɔ ́
ɖɔhun.  Ɛvu mɔ ɖɔ atín 
ɔ ́nyɔ ́kpɔń, É mɔ ɖɔ nú 
è ɖu nǔgbó ɔ,́ è nǎ ɖó 
nukúnnú mɔ jɛ nǔ mɛ.  
Énɛ ́ɔ,́ é ba bó ɖu. 



Ee Ɛvu mɔ ɖɔ atín ɔ ́nyɔ ́kpɔń bó ba 
bó ɖu ɔ,́ asú tɔn Adámu ɖo akpá 
tɔn, bɔ é ná ɛ bɔ élɔ ́ɖu.  Adámu ko 
tunwun ɔ é ná gbɛ ́ɖɔ emi kun ná 
vɛ tolí ɖó xó Mawu  
tɔn wu ó. 



Ée yě ɖu ɔ,́ yě mɛ we lɛɛ́ mɔ nukúnnú jɛ lě e yě ɖe gbɔn ɔ ́
wú, bó mɔ ɖɔ émí ɖo mɛ̌.  Hwe énɛ ́ɔ ́nu ɔ,́ yě ba fígima  
bó sin ɖě dó ɖě wú, lobo sɔ ́sin dó alin avɔ ɖɔhun.  



Gbadanu wá su, bɔ Mawu Mavɔmavɔ ɖo sa ɖi gbɔn jikpá ɔ ́
mɛ wɛ, bɔ yě se afɔ tɔn gbe.  Énɛ́ ɔ,́ yě yi hɔn hwlá dó atín 
e ɖo jikpá ɔ ́mɛ lɛɛ́ tɛńtin.  Mawu Mavɔmavɔ tunwun nǔ e 
Adamú kpo ɛvu kpo wà e.  Adamú ɖɔː “Ɛvu e a sɔ́ 
ɖó akpá ce ɔ ́wɛ ná mì bɔ un ɖu.”  Ɛvu ɖɔː 
“Dan wɛ blɛ́ mì bɔ un ɖu atín ɔ ́sín sínsɛń.” 
Mawu Mavɔmavɔ do nù dan ɔ.  Mawu 
Mavɔmavɔ ɖɔ nú nyɔ̌nu ɔ ́ɖɔː “Un ná 
                 bló bɔ a mɔ xo ɔ,́ a nǎ nɔ́ 
                    mɔ wǔvɛ́ ɖésú; a yi 
                           ajidonu ɔ,́ a nǎ mɔ  
                                              wǔvɛ́.” 



Mawu Mavɔmavɔ ká wá ɖɔ nú Adámu ɖɔː “Ée a 
se asi towe xó, bó ɖu atín e sín sínsɛń un gbɛ́ ɖɔ 
hwi ní má ɖu ó ɔ ́wútu ɔ,́ un ná dó nu ayǐkúngban 
ɔ ́ɖó hwi wú.  A nǎ nɔ́ jɛ tagba ɖésú, cóbɔ 
ayǐkúngban ɔ ́ná nɔ́ ná we nǔɖuɖu ɖo gbɛzán 
towe lɛɛ́ bǐ mɛ.  Wunkan lɛɛ́ kpódó gběhan  
kpó wɛ ná nɔ́ wú ɖo ayǐkúngban ɔ ́jí;  
gběhan e wú ɖo gle lɛɛ́ mɛ ɔ ́wɛ a  
                      nǎ nɔ́ ɖu.  A nǎ nɔ́ xwá  
                      dɛ̌n ɖo nukɔn cóbó ná  
                               nɔ́ mɔ nǔ ɖu.” 



Ée Mawu Mavɔmavɔ ɖɔ mɔ̌ 
ɔ,́ é nya gbɛtɔ́ ɔ ́sín jikpá 
Edɛńi tɔn ɔ ́mɛ.  Yě wá 
ylando, bo lín dó gbɛ vǐví 
Mawu tɔn. 



                                     Ée Mawu Mavɔmavɔ nya gbɛtɔ́  
                                     sín jikpá ɔ ́ 
 
                          mɛ ɔ,́ é fɔ wɛnsagun  
susunɔ lɛɛ́ ɖó jikpá Edɛńi tɔn ɔ ́sín  
zǎnzǎnhwe jí.  Wɛnsagun lɛɛ́ hɛn hwǐ, bó  
ɖo mimi wɛ, bɔ é nɔ́ ɖo myɔ kán wɛ,  
bó ɖo ali e yi atín e nɔ ná gbɛ mɛ ɔ ́ 
kɔn ɔ ́cɔ́ wɛ.  Mawu Mavɔmavɔ  
blo awǔgbó nú Adamú kpo ɛvu  
kpo kpodó kanlin sin ayǔ kpo.  Fítɛ  
é ka mɔ kanlin sin ayǔ ɔ ɖe ʔ 



Adámu ɖó xó xá asi tɔn Ɛvu, bɔ Ɛvu mɔ xo bó ji vǐ súnnu 
ɖokpó, bɔ è nɔ ylɔ ́vǐ ɔ ́ɖɔ Kanyɛɛ́.  Ée é ji vǐ ɔ ́é ɔ,́ é ɖɔː 
“Mawu Mavɔmavɔ dˈalɔ mì bɔ un ji vǐ ɖokpó.”  É lɛ ́ji vǐ 
súnnu ɖokpó dó Kanyɛɛ́ nɛgbé, bɔ è nɔ ylɔ ́ 
ɛ ɖɔ Abɛĺi.  Kanyɛɛ́ nyi glesi bɔ Abɛĺi éyɛ ́ 
                                   nyi lɛńgbɔńyitɔ. 



É wá su gbe ɖokpó, bɔ Kanyɛɛ́ hɛn nǔ e gle tɔn ná ɔ ́wá xwlé 
Mawu Mavɔmavɔ.  Abɛĺi éyɛ ́ɔ,́ é hɛn gbɔ̌ tɔn lɛɛ́ sín nukɔn ví 
lɛɛ́ wá sá vɔ̌ nú Mawu Mavɔmavɔ, bó xwlé e akpáxwé ɖagbe 
ɖagbe lɛɛ́.  Mawu Mavɔmavɔ sɔ ́nukún  
ɖagbe dó kpɔń Abɛĺi kpó vɔ̌sánú  
                                      tɔn kpó. 



É ká ɖe kɔ dó Kanyɛɛ́ kpódó vɔ̌sánú tɔn kpó.  
nǔ énɛ ́ɔ ́sin xomɛ nú Kanyɛɛ́ ɖésú, bɔ é nylá 
nukún mɛ.  Ée é sin xomɛ mɔ ̌ɔ,́ Mawu 
Mavɔmavɔ kanbyɔ ́ɛ ɖɔː “Nɛ̌ wɛ gbɔn bɔ a  
sin xomɛ bó nylá nukún mɛ sɔ mɔ̌?”   
Nú nǔ ɖagbe wɛ a ko wa ɔ,́  
a nǎ zé ta dó jǐ. 



Mawu Mavɔmavɔ ɖɔ mɔ̌ nú Kanyɛɛ́ 
có, Kanyɛɛ́ ɖɔ nú nɔví tɔn Abɛĺi ɖɔ ní 
wá mǐ yi gle mɛ.  Ée yě yi jɛ dɔ̌n ɔ,́ 
Kanyɛɛ́ zɔn nɔví tɔn Abɛĺi jí bó hu. 



Ée é hu i ɔ,́ Mawu Mavɔmavɔ kanbyɔ ́Kanyɛɛ́ ɖɔː “Fítɛ ́nɔví 
towe Abɛĺi ɔ ́ɖe?”  Bɔ é yí gbe nˈi ɖɔː “Un tunwun ǎ!  ̃yɛ wɛ nɔ 
cɔ ́nɔví ce a?”  Ée é ɖɔ mɔ ̌ɔ,́ Mawu Mavɔmavɔ.  ɖɔ nˈi ɖɔː Bɛ ́
sín din ɔ,́ a nǎ gosín ayǐkúngban e kɛ nu, bó nu nɔví towe e a 
hu ɔ ́sín hun ɔ ́jí.  ̃u wɛ un dó we.  Nú a lɛ  
gle ɔ,́ ayǐkúngban sɔ ́ná ná dɔkun tɔn we  
ǎ; a nǎ nɔ fí ɖokpó ɖo ayǐkúngban ɔ ́jí  
              ǎ; a nǎ nɔ ́ɖo flúflú kpé wɛ.”  



Ée Mawu Mavɔmavɔ ɖɔ mɔ ̌ɔ,́ Kanyɛɛ́ ɖɔː Áo!  Hwi ɖíe nya  
mì sín ayǐkúngban élɔ ́jí égbé din, bɔ un ná yi hɔn hwlá cí fí 
ɖé, ɖo zɔ nú we e.  Kanyɛɛ́ ɖó xó xá asi tɔn e nyi Adamú  
kpo Ɛvu kpo sin ví e , bɔ é mɔ xo, bó ji vǐ  
súnnu ɖokpó.  Kanyɛɛ́ ɖó toxo ɖokpó ayǐ  
bó ɖó vǐ tɔn Henɔki sín  
nyǐkɔ ná.   
 
 

 
                                                   Bɔ ́ví tɔń  
                                                   kpodó vǐvú tɔń  
                                                   lɛɛ́ kpo gɔ toxo ɔ. 



Hwé énɛ ́nú ɔ ́Adamú kpo Ɛvu kpo 
sin xwédo ɖo susu wɛ bléblé.  lobɔ 
hwé ɔ nú ɔ,́ gbɛtɔ ́lɛɛ́ nɔ dɔ̀jí ɖésú. 



Ée ɛvu jì sɛt́i ɔ, É ɖɔ Mawu ná émí vǐ ɖěvo dó 
Abɛĺi e Kanyɛɛ́ hu ɔ ́sín tɛnmɛ.  Ée Adámu ji Sɛt́i 
gúdo ɔ,́ é dɔ ́ji xɔ xwe afɛnɛ (800).  É lɛ ́ji vǐ súnnu, 
bó ji nyɔ̌nu.  Xwe afɛnɛ kanwe gban-nukún-we 
(912) wɛ Sɛt́i ɖó bó kú. 



   Hwenu e gbɛtɔ́ lɛɛ́ jɛ kún gba jí ɖo ayǐkúngban ɔ ́ 
   jí ɔ,́ Mawu Mavɔmavɔ mɔ ɖɔ dǎka xixo gbɛtɔ́  
tɔn sukpɔ́, bɔ gbɛtɔ́ nɔ́ ɖo nǔ nyanya kɛɖ́ɛ́  
lin wɛ hwebǐnu.  Ée Mawu Mavɔmavɔ mɔ  
mɔ̌ ɔ,́ gbɛtɔ́ e é bló ɔ ́wá vɛ́ nˈi, bɔ akpɔ  
ɖó e bɔ é ɖɔː Un ná sú  
          gbɛtɔ́ e un bló  
 
 
 
 
 
 
                                                           ɔ ́sín kún dó sín  
                                                           ayǐkúngban ɔ ́jí. 



Un ná sú gbɛtɔ ́kpó kanlin kpó, 
kanlin e nɔ sá lɛɛ́ kpódó xɛ lɛɛ́ kpó 
bǐ sín kún dó, ɖó blǒ e un bló yě ɔ ́
wá vɛ ́nú mì.  Mawu Mavɔmavɔ  
ká nyɔ ́xomɛ dó  
nya ɖé wú. 



Nya ɔ ́nɔ́ nyí Nɔwée.  Nɔwée ɔ,́ mɛɖé wɛ é nyí bó nɔ́ wa 
nǔ jlɔj́lɔ́, ɖo mɛ e kpó é kpó ɖo gbɛ hwenɛńu lɛɛ́ tɛńtin.  
È nɔ mɔ nǔ jɛ do ɖě ɖɔ dó éyɛ́ wú ǎ; é nɔ́ yi xá  
Mawu. Nɔwée kplɔń vǐ tɔn lɛɛ́ sǐsí ɖó nú  
                     Mawu.  Dín ɔ Mawu  
                     djró ná zán Nowée  
                     gbón alɔkpá ɖé. 

Mawuxo sín tán ɖokpó, mawuxowema 
 

è mɔ ɖó 
 

Bǐbɛḿɛ 3-6 

“Xó towe yiyí ɔ nɔ na mɛ wězíza.” 
Ɖɛhan kan-atɔn e hwe ɖokpó yi jɛ kan-atɔn-wǒ 



Vivɔnu 



Mawuxó wèma élɔ́ ɖɔ xó nú mǐ dó Mawu  
mǐtɔn nǔ búdo ée dá mǐ lǒbo ba ɖɔ mǐ ni tunwun émi ɔ wú. 

 
Mawu tunwun ɖɔ mǐ wa nǔ nyanya e é ylɔ́ ɖɔ hwɛ é.  Hwɛ sin bà e nɔ  

xò mɛ́ ɔ wɛ ka nyí kú.  Lo ɔ Mawu yí wǎn nú we sɔ mɔ̌, bó sɔ Vǐɖokpónɔ 
tɔn Jezu jó bɔ é ku ɖó akluzu ji ́ bɔ ku tɔn sunsun hwɛ towe lɛɛ́ sin kɔ nú 

we.  Jezu ka lɛ fɔń sin ku, bo yi jǐxwé!  Nú a ɖí nǔ nù Jezu bo byɔ ɛ ɖɔ eni 
jó hwɛ mìtɔn lɛɛ́ nú mì ɔ, é ná jó yě nú we.  é ná nɔ́ gbɛ ɖo hwɛ mɛń  

dín, lobɔ hwɛ lɔḿɔ ná nɔ́ gbɛ kpódó eyɛ kpó kǎká yí mavɔmavɔ. 
 

Nú a ɖi nǔ ɖɔ núgbó wɛ hǔn, ɖɔ xó élɔ́ nu Mawu: 
Aklunɔ́ Jezu, ún ɖi nǔ ɖɔ hwɛ wɛ nyi ́ Mawu, bɔ́ À hǔzú gbɛtɔ́ bo wa  

kú dó hwɛ cé lɛɛ́ sin tamɛ̀, bɔ dín ɔ ́À lɛ ɖo gbɛ.  Un ɖo vǐvɛ we wɛ, byɔ 
gbɛźan cé mɛ bo sɔ́ hwɛ cé lɛɛ́ kɛ mì.  Enɛ̀ ɔ ́un ná mɔ́ gbɛ yɔ̌yɔ́ děvó yi,  
bɔ gbe ɖókpó ɔ un ná wa nɔ́ kpɔ xá we kǎká yí mavɔmavɔ.  Dò alɔ mì 

bónú má se tónú nǔ we lobo nɔ́ gbɛ nú we, ví towe dě lɛ̌ɛ dɔhun.  Amǐ. 
 

Nɔ́ xà Mawuxó wèma bo nɔ́ ɖɔ xó xá Mawu  
ayíhɔngbé ayíhɔngbé!   Jǎan 3ː16 

